
W Gabra tal-gurisprudenza

SENTENZA TAL-QORTI TAL-GUSTIZZJA (Is-Seba’ Awla)

30 ta’ Mejju 2018*

“Appell — Servizz pubbliku — Remunerazzjoni — Allowances tal-familja — Allowance tal-edukazzjoni —
Rifjut ta’ rimbors tal-ispejjez skolasti¢i — Artikolu 3(1) tal-Anness VII tar-Regolamenti tal-Persunal
tal-Unjoni Ewropea”

Fil-Kawza C-390/17 P,

li ghandha bhala suggett appell skont I-Artikolu 56 tal-Istatut tal-Qorti tal-Gustizzja tal-Unjoni
Ewropea, imressaq fit-28 ta’ Gunju 2017,

Irit Azoulay, residenti fi Brussell (il-Belgju),
Andrew Boreham, residenti f'Wansin-Hannut (il-Belgju),
Mirja Bouchard, residenti f'Villers-la-Ville (il-Belgju),
Darren Neville, residenti fOhain (il-Belgju),
irrapprezentati minn M. Casado Garcia-Hirschfeld, avukat,
rikorrenti,

il-parti 1-ohra fil-kawza li hija:
Il-Parlament Ewropew, irrapprezentat minn L. Deneys u E. Taneva, bhala agenti,

konvenut fl-ewwel istanza,

IL-QORTI TAL-GUSTIZZJA (Is-Seba’ Awla),

komposta minn A. Rosas (Relatur), President tal-Awla, C. Toader u E. Jarasitnas, Imhallfin,
Avukat Generali: J. Kokott,
Registratur: A. Calot Escobar,
wara li rat il-procedura bil-miktub,
wara li semghet il-konkluzjonijiet tal-Avukat Generali, ipprezentati fis-seduta tat-22 ta’ Marzu 2018,

taghti l-prezenti

* Lingwa tal-kawza: il-Franciz.

Sentenza

Permezz tal-appell taghhom, Irit Azoulay, Andrew Boreham, Mirja Bouchard u Darren Neville jitolbu
l-annullament tas-sentenza tal-Qorti Generali tal-Unjoni Ewropea tat-28 ta’ April 2017, Azoulay et vs
II-Parlament (T-580/16, iktar ’il quddiem is-“sentenza appellata”, EU:T:2017:291), li biha din ¢ahdet
ir-rikors taghhom intiz ghall-annullament tad-decizjonijiet individwali tal-Parlament Ewropew tal-
24 ta’ April 2015 1i jirrifjutawlhom 1-ghoti tal-allowances tal-edukazzjoni ghas-sena 2014/2015 u, sa
fejn ikun hemm bzonn, l-annullament tad-decizjonijiet individwali tal-Parlament tas-17 u tad-
19 ta’ Novembru 2015 sa fejn dawn jichdu parzjalment l-ilmenti taghhom tal-20 ta’ Lulju 2015.

I1-kuntest guridiku

Skont 1-Artikolu 67(1) tar-Regolamenti tal-Persunal tal-Unjoni Ewropea, fil-verzjoni applikabbli
ghall-kawza (iktar il quddiem ir-“Regolamenti tal-Persunal”):

“L-allowancestal-familja ghandhom ikunu maghmula minn:

[...]
c) allowanceghall-edukazzjoni.”
L-Artikolu 3(1) tal-Anness VII tar-Regolamenti tal-Persunal jipprovdi:

“Suggett ghall-kondizzjonijiet imnizzla fid-disposizzjonijiet generali ta’ l-implimentazzjoni, uffi¢jal
ghandu jircievi benefi¢¢ju ta’ I-edukazzjoni daqgs l-ispejjez vera li hallas, sa massimu ta’” EUR 260.95
kull xahar ghal kull tifel dipendenti [...], li jkollu mill-anqas hames snin u jkun jattendi full-time u
regolarment skola primarja jew sekondarja li tiehu l-mizati, jew stabbiliment ta’ edukazzjoni oghla.”.

[...]
[...]”
Konformement mal-Artikolu 110 tar-Regolamenti tal-Persunal, il-Parlament adotta, fit-
18 ta’ Mejju 2004, id-dispozizzjonijiet generali ta’ implimentazzjoni relattivi ghall-ghoti tal-allowance
tal-edukazzjoni stabbilita fl-Artikolu 3 tal-Anness VII tar-Regolamenti tal-Persunal (iktar ’il quddiem

id-“DGI”). L-Artikolu 3 tad-DGI jipprevedi:

“Fil-parametri tal-limiti previsti fl-ewwel u fit-tielet subparagrafi tal-Artikolu 3(1) tal-Anness VII
tar-Regolamenti tal-Persunal, l-allowance tal-edukazzjoni B tkopri:

a) l-ispejjez ta’ registrazzjoni u ta’ attendenza fl-istabbilimenti ta’ edukazzjoni;

b) l-ispejjez ta’ trasport

bl-eskluzjoni tal-ispejjez 1-ohra kollha, u b’'mod partikolari:

— tal-ispejjez obbligatorji bhal ma huma l-ispejjez ghax-xiri ta’ kotba, ta’ materjal skolastiku, ta’
taghmir sportiv, il-kopertura ta’ assigurazzjoni skolastika u ta’ spejjez medici, l-ispejjez ta’
ezamijiet, l-ispejjez sostnuti ghal attivitajiet skolastici esterni komuni (bhal ma huma l-hargiet,

iz-zjarat u l-vjaggi skolasti¢i, il-korsijiet sportivi ec¢.), kif ukoll l-ispejjez 1-ohra relatati mat-twettiq
tal-programm skolastiku tal-istabbiliment ta’ edukazzjoni li l-istudent jattendi,

— tal-ispejjez li jirrizultaw mill-partecipazzjoni tal-wild fi vjaggi organizzati lejn lokalitajiet
ghall-isports tax-xitwa, lokalitajiet hdejn il-bahar u lokalitajiet fil-kampanja, kif ukoll fattivitajiet
simili.”

Il-fatti li wasslu ghall-kawza
I1-fatti li wasslu ghall-kawza huma deskritti kif gej fis-sentenza appellata:

“l1 L-ewwel rikorrenti, [...] I. Azoulay, ghandha wild irregistrat minn Settembru 2014 fl-Athénée
Ganenou fi Brussell (il-Belgju). It-tliet rikorrenti l-ohra, [...] A. Boreham, [...] M. Bouchard u [...]
D. Neville, ghandhom ulied irregistrati fl-Ecole internationale Le Verseau fBierges (il-Belgju).
Ir-rikorrenti, li diga kellhom ulied irregistrati fdawn l-istabbilimenti ta’ edukazzjoni qabel 1-2014
ircevew, sas-sena skolastika 2014/2015, ir-rimbors tal-ispejjez skolasti¢ci ghal dawn Il-ulied
fil-parametri tal-limitu massimu ta’ kull xahar.

2 L-Ecole internationale Le Verseau hija skola mhux konfessjonali li taghmel parti mill-Fédération des
établissements libres subventionnés indépendants (FELSI) (Federazzjoni tal-Istabbilimenti Hielsa
Ssussidjati Indipendenti) u hija ssussidjata mill-Komunita Franciza. Il-klassijiet huma mghallma
bil-Fran¢iz u bl-Ingliz minn ghalliema li ghalihom wahda minn dawn il-lingwi hija l-lingwa materna
taghhom. Madankollu, din l-iskola ma hijiex iffinanzjata kollha minn dan is-sussidju. Hija ghandha
rizorsi proprji ghad-dispozizzjoni taghha 1li b'mod partikolari huma pprovduti lilha
mill-assocjazzjoni minghajr skop ta’ lukru Les Amis du Verseau.

3 L-Athénée Ganenou hija skola konfessjonali li hija ssussidjata mill-Komunita Franciza li taghha hija
tapplika l-programm ta’ edukazzjoni uffi¢jali u shih, biz-zieda ta’ diversi sighat fil-gimgha
ghat-taghlim tal-lingwa Ebrajka, tal-istorja tal-Gudaizmu, tal-Bibbja u tal-Ingliz mis-sezzjoni
primarja il fuq. Din l-iskola ma hijiex iffinanzjata kollha minn dan is-sussidju. Hija ghandha rizorsi
proprji ghad-dispozizzjoni taghha li b'mod partikolari huma pprovduti lilha mill-assocjazzjoni
minghajr skop ta’ lukru Les Amis de Ganenou.

4 FOttubru u fNovembru 2014, ir-rikorrenti ressqu talbiet ghar-rimbors tal-ispejjez skolastici li huma
kienu sostnew ghall-ulied dipendenti taghhom, flimkien ma’ dokumenti gustifikattivi pprovduti
mill-iskejjel ikkoncernati, identic¢i ghal dawk li kienu gew annessi mat-talbiet prec¢edenti taghhom
ghar-rimbors tal-ispejjez skolasti¢i, li kienu gew accettati.

5 Fl-24 ta’ April 2015, ir-rikorrenti rcevew notifika ta¢-cahda definittiva tat-talbiet taghhom
ghar-rimbors tal-ispejjez skolastici [...] ghar-raguni li 1-kundizzjonijiet imsemmija fl-Artikolu 3(1)
tal-Anness VII tar-[Regolamenti tal-Persunal] ma kinux issodisfatti, ghaliex iz-zewg skejjel
ikkoncernati ma kinux stabbilimenti ta’ edukazzjoni bi hlas fis-sens tal-imsemmija dispozizzjoni,
peress li I-kontribuzzjonijiet fakultattivi tar-rikorrenti lill-asso¢jazzjonijiet minghajr skop ta’ lukru
kkoncernati jaqghu barra mill-kuntest tal-edukazzjoni obbligatorja bla hlas u kif previst
mil-legizlazzjoni Belgjana.

6 FI-20 ta’ Lulju 2015, kull wiehed mir-rikorrenti ressaq ilment skont 1-Artikolu 90(2) tar-Regolamenti
tal-Persunal. B'decizjonijiet [...] tas-17 u tad-19 ta’ Novembru 2015, dawn l-ilmenti gew michuda
[...]. Madankollu, is-Segretarju Generali tal-Parlament iddecieda li jaghti lir-rikorrenti “b’mod
volontarju u eccezzjonali” l-allowance tal-edukazzjoni ghas-sena 2014/2015, izda li ma jaghtihiex
iktar ghas-snin skolastici li gejjin ghal edukazzjoni fl-Ecole internationale Le Verseau u fl-Athénée
Ganenou.”

Il-procedura quddiem il-Qorti Generali u s-sentenza appellata

L-appellanti talbu lill-Qorti Generali tannulla d-de¢iZjonijiet tal-24 ta’ April 2015, sa fejn ikun mehtieg,
tannulla d-decizjonijiet tas-17 u tad-19 ta’ Novembru 2015 “bl-e¢cezzjoni madankollu ta’ dak li
jirrigwarda d-dec¢izjoni tas-Segretarju Generali tal-Parlament li jaghtihom b’mod volontarju u
eccezzjonali l-allowance tal-edukazzjoni ghas-sena 2014/2015”, tikkundanna lill-Parlament ihallashom
l-allowance tal-edukazzjoni ghas-sena 2015/2016, flimkien mal-interessi kkalkolati mid-dati li fihom
dawn is-somom kienu dovuti u tikkundanna lill-Parlament ghall-ispejjez.

Insostenn tar-rikors taghhom, l-appellanti invokaw tliet motivi, ibbazati, l-ewwel nett, fuq ksur
tal-Artikolu 3(1) tal-Anness VII tar-Regolamenti tal-Persunal u fuq zball manifest ta’ evalwazzjoni,
it-tieni nett, fuq ksur tal-prin¢ipju ta’ protezzjoni tal-aspettattivi legittimi u, it-tielet nett, fuq ksur
tal-prin¢ipji ta’ ugwaljanza fit-trattament u ta’ amministrazzjoni tajba. Il-Qorti Generali ¢ahdet kull
wiehed minn dawn il-motivi kif ukoll, ghaldagstant, it-talbiet intizi ghall-annullament tad-decizjonijiet
tal-24 ta’ April 2015. Fid-dawl ta’ din i¢-¢ahda, din iddecidiet li ma kienx hemm iktar lok li tinghata
decizjoni fuq it-talbiet intizi sabiex il-Parlament jigi kkundannat ihallas lill-appellanti l-allowance
tal-edukazzjoni ghas-sena 2015/2016.

It-talbiet tal-partijiet

L-appellanti jitolbu li 1-Qorti tal-Gustizzja joghgobha:
— tannulla s-sentenza appellata;

— tilqa’ t-talbiet taghhom imressqa fl-ewwel istanza, u
— tikkundanna lill-Parlament ghall-ispejjez kollha.
Il-Parlament jitlob li I-Qorti tal-Gustizzja joghgobha:

— tichad l-appell bhala infondat, u

— tikkundanna lir-rikorrenti ghall-ispejjez.
Fuq l-appell
Fuq l-ewwel aggravju

L-argumenti tal-partijiet

Bl-ewwel aggravju taghhom, l-appellanti jikkontestaw il-punti 31 sa 36 u 38 tas-sentenza appellata.
Huma jsostnu li 1-Qorti Generali wettqet zball ta’ ligi meta interpretat il-kuncett ta’ “spejjez
[skolastic¢i]” fid-dawl tac-¢irkulari Nru 4516, tad-29 ta’ Awwissu 2013, tal-Federazzjoni
Wallonja-Brussell, bit-titolu “Ac¢cess minghajr hlas ghall-edukazzjoni obbligatorja”, li hija c¢irkolari ta’
informazzjoni intiza ghall-awtoritajiet nazzjonali.

Skont l-appellanti, tal-kuncett ta’ “spejjez skolasti¢i” huwa kuncett awtonomu li ghandu jigi interpretat
billi jittiehdu inkunsiderazzjoni l-ghanijiet imfittxija mil-legizlazzjoni li taghmel parti minnha u
l-kuntest taghha. L-ghan tal-allowances huwa li tittieched inkunsiderazzjoni sew is-sitwazzjoni
tal-familja tal-uffi¢jal, u b'mod partikolari li jithallsu lilu hlasijiet “kumplimentari” relatati mal-ispejjez

li dan ghandu realment ihallas, tkun xi tkun is-sistema li fih ibnu jistudja. F'dan il-kaz, il-mizati mhallsa
mill-appellanti huma mahsuba biex jiffinanzjaw l-edukazzjoni tat-tfal taghhom u huma debitament
gustifikati.

Kif irrilevat il-Qorti Generali fil-punt 32 tas-sentenza appellata, l-appellanti ma kkontestawx li
n-nuqqas tal-hlas tal-ispejjez inkwistjoni ma jistax iwassal ghall-eskluzjoni ta’ wliedhom minn
istituzzjoni ta’ edukazzjoni obbligatorja Belgjana. Madankollu, 1-ulied li I-genituri taghhom ma jhallsux
l-ispejjez tal-programm edukattiv specifiku jistghu jigu eskluzi minn din l-iskema. B’hekk, dawn ikunu
obbligati li jsegwu l-kurrikulu nazzjonali, filwaqt li 1-lingwi materni tat-tfal tar-rikorrenti, bhala wirt
kulturali, huma differenti minn dawk tal-poplu Belgjan.

Barra minn hekk, l-appellanti josservaw li 1-Qorti Generali znaturat il-fatti meta fil-punti 31 u 36
tas-sentenza appellata kkunsidrat li l-fatturazzjoni ta’ mizati tal-iskola minn assocjazzjoni minghajr
skop ta’ lukru sostnuta mill-genituri ta’ studenti ma hijiex konformi mal-ligi nazzjonali, peress li
l-assocjazzjonijiet inkwistjoni jiffatturaw mhux is-servizzi li l-iskejjel ghandhom jipprovdu minghajr
hlas, izda pjuttost is-servizzi ta’ taghlim barra mill-programm obbligatorju Belgjan. Fi kliem iehor, dawn
il-kontribuzzjonijiet specifici jservu eskluzivament ghall-finanzjament tat-taghlim li ma huwiex
issussidjat mill-Federazzjoni Wallonja-Brussell u li jikkostitwixxi l-ispecific¢ita tal-iskola maghzula u
tal-progett edukattiv taghha.

Finalment, l-appellanti jikkontestaw il-punt 40 tas-sentenza appellata, li fiha 1-Qorti Generali ddecidiet
li, “peress li 1-kontribuzzjonijiet imhallsa lill-assocjazzjonijiet minghajr skop ta’ lukru kkoncernati ma
jistghux jigu kklassifikati bhala spejjez skolastic¢i, huma jikkostitwixxu spejjez iggenerati minn rekwiziti
u attivitajiet relatati mat-twettiq tal-programm skolastiku, jigifieri 1-partecipazzjoni tal-ulied
fil-programm specifiku u ta’ edukazzjoni mhux issussidjata tal-iskejjel inkwistjoni, u ghandhom jigu
kkunsidrati bhala ‘spejjez [...] ohra relatati mat-twettiq tal-programm skolastiku tal-istabbiliment ta’
edukazzjoni li l-istudent jattendi’ fis-sens tat-tieni paragrafu tal-Artikolu 3 tad-DGI, li, skont l-istess
dispozizzjoni, ma humiex koperti mill-allowance tal-edukazzjoni B.”

II-Parlament jikkontesta l-argumenti tal-appellanti.

Il-kunsiderazzjonijiet tal-Qorti tal-Gustizzja

II-Qorti Generali ma wettqitx zball ta’ ligi meta fakkret, fil-punti 19 u 20 tas-sentenza appellata, li
l-allowance ghall-edukazzjoni msemmija fl-Artikolu 3(1) tal-Anness VII tar-Regolamenti tal-Persunal
hija intiza biex tkopri 1-“ispejjez [skolastici]” maghmula minn uffi¢jal ghal kull wild dipendenti li jkun
jattendi regolarment fuq bazi full-time “skola primarja jew sekondarja li tiehu l-mizati”.

Ma huwiex ikkontestat mir-rikorrenti li l-kuncett ta’ “spejjez [skolasti¢i]” huwa kuncett awtonomu
tad-dritt tal-Unjoni. Sabiex jigi interpretat dan il-kuncett, jehtieg li jittiehdu inkunsiderazzjoni, b’'mod
partikolari, il-kliem u 1-ghanijiet imfittxija mil-legizlazzjoni.

II-formulazzjoni tal-Artikolu 3(1) tal-Anness VII tar-Regolamenti tal-Persunal jindika b’'mod c¢ar li
l-ispejjez sostnuti ghandhom jippermettu l-attendenza ta’ istituzzjoni bil-hlas. Hekk kif irrileva
I-Avukat Generali fil-punt 2 tal-konkluzjonijiet tieghu, l-ghan tal-adozzjoni ta’ din id-dispozizzjoni kien
it-tqarrib tal-allowance ghall-edukazzjoni mal-livell reali tal-ispejjez li jkunu saru mill-uffi¢jali.

Interpretat fid-dawl tal-Artikolu 3(1) tal-Anness VII tar-Regolamenti tal-Persunal, l-Artikolu 3 tad-DGI

jipprovdi li l-allowance ghall-edukazzjoni tkopri l-ispejjez ta’ registrazzjoni u ta’ attendenza
fl-istabbilimenti ta’ edukazzjoni bi hlas u l-ispejjez tat-trasport, bl-eskluzjoni tal-ispejjez l-ohra kollha.

ECLILEU:C:2018:347 5

’ «“ »

Fid-dawl tan-natura awtonoma tal-kuncett ta’ “spejjez [skolastici]”, il-kwalifika ta’ dan il-kuncett
tiddependi fuq in-natura nnifisha u fuq l-elementi li jikkostitwixxu l-ispiza li ghandha tigi rrimborsata
(sentenza tat-8 ta’ Settembru 2011, Bovagnet vs II-Kummissjoni, F-89/10, EU:F:2011:129, punt 22).

B’hekk, huwa minghajr ma wettqet zball ta’ ligi li I-Qorti Generali ezaminat in-natura u l-elementi
kostituttivi tal-ispejjez invokati mir-rikorrenti sabiex tistabbilixxi jekk dawn setghux jigu kklassifikati
bhala “[...]spejjez ta’ registrazzjoni u ta’ attendenza fl-istabbilimenti ta’ edukazzjoni” bi hlas.

Kien ukoll minghajr ma wettqet zball ta’ ligi li 1-Qorti Generali ghamlet riferiment ghac-cirkulari
Nru 4516, li fiha informazzjoni dwar il-legizlazzjoni applikabbli fil-Komunita Franciza tal-Belgju f'dak
li jikkoncerna l-edukazzjoni obbligatorja minghajr hlas.

Fdan ir-rigward, ma giex ikkontestat mir-rikorrenti li I-Ecole internationale Le Verseau u 1-Athénée
Ganenou ma jitolbux spejjez ta’ registrazzjoni jew ta’ attendenza. Tali element huwa suffi¢jenti sabiex
jigi eskluz li dawn l-iskejjel huma istituzzjonijiet ta’ edukazzjoni bi hlas, fis-sens tal-Artikolu 3(1)
tal-Anness VII tar-Regolamenti tal-Persunal, kif ipprec¢izat fl-Artikolu 3 tad-DGI. Ghalhekk, il-Qorti
Generali ma wettqet ebda zball ta’ ligi meta kkonkludiet, fil-punt 36 tas-sentenza appellata, li
l-kontribuzzjonijiet mitluba minn korpi terzi, bhalma huma assocjazzjonijiet minghajr skop ta’ lukru,
ghall-partecipazzjoni tal-ulied fil-programm specifiku u ghall-edukazzjoni mhux issussidjata ta’” dawn
l-iskejjel, ma humiex spejjez ta’ registrazzjoni u ta’ attendenza ta’ dawn l-istess skejjel u ma jistghux
jigu kklassifikati bhala “spejjez [skolasti¢i]” fis-sens tal-Artikolu 3(1) tal-Anness VII tar-Regolamenti
tal-Persunal, kif ipprecizat fl-Artikolu 3 tad-DGL.

Fid-dawl ta’ dawn l-elementi, huwa gustament li 1-Qorti Generali ddecidiet, fil-punt 40 tas-sentenza
appellata, li I-kontribuzzjonijiet imhallsa lill-assocjazzjonijiet minghajr skop ta’ lukru kkonc¢ernati ma
jistghux jigu kklassifikati bhala “spejjez [skolasti¢i]”. Fil-fatt, dawn jikkostitwixxu spejjez iggenerati
minn rekwiziti u attivitajiet relatati mal-progett specifiku u ta’ edukazzjoni mhux issussidjata
tal-iskejjel inkwistjoni, u ghandhom jitqiesu bhala “spejjez [...] ohra relatati mat-twettiq tal-programm
skolastiku tal-istabbiliment ta’ edukazzjoni li l-istudent jattendi” fis-sens tat-tieni paragrafu
tal-Artikolu 3 tad-DGI, li, skont l-istess dispozizzjoni, ma humiex koperti bl-allowance
tal-edukazzjoni B.

Konsegwentement, l-ewwel aggravju huwa infondat.
Fugq it-tieni aggravju

L-argumenti tal-partijiet

Permezz tat-tieni aggravju taghhom, l-appellanti jikkontestaw il-punti 45 u 46 tas-sentenza appellata, li
permezz taghhom il-Qorti Generali, 1-ewwel nett, fakkret li l-ebda ksur tal-prin¢ipju ta’ protezzjoni
tal-aspettattivi legittimi ma jista’ jigi kkonstatat meta assigurazzjonijiet precizi, inkundizzjonati u
konkordanti moghtija minn istituzzjoni ma jikkonformawx mad-dispozizzjonijiet tar-Regolamenti
tal-Persunal u, fit-tieni lok, indikat ghall-kompletezza li minn imkien mill-atti tal-proc¢ess u, b’'mod iktar
partikolari, minn formola mhejjija mill-amministrazzjoni tal-Parlament ghall-iskejjel, ma jirrizulta li din

L-appellanti jsostnu li inezattezza materjali taffettwa l-konstatazzjonijiet maghmula fis-sentenza
appellata, ghaliex f'dan il-kaz, il-kwistjoni ma kinitx jekk dik il-formola tistax turi l-ezistenza ta’ spejjez
ghar-registrazzjoni, izda li jigi vverifikat jekk il-prattika stabbilita hafna snin ilu mill-Parlament, u mhux
ikkontestata mill-istituzzjonijiet 1-ohra tal-Unjoni, pjuttost ma kinitx assigurazzjoni cara, konkordanti u
inkundizzjonata min-naha tal-amministrazzjoni.

II-Parlament jikkontesta l-ezistenza ta’ inezattezza materjali.

L-evalwazzjoni tal-Qorti tal-Gustizzja

Ghandu jigi rrilevat li l-appellanti jikkontestaw motiv ghall-kompletezza tas-sentenza appellata,
minghajr ma titpogga indiskussjoni l-gurisprudenza li tghid li weghdiet li saru mill-amministrazzjoni
ta’ istituzzjoni lil uffi¢jal, li ma jihdux inkunsiderazzjoni dispozizzjonijiet tar-Regolamenti tal-Persunal
ma jistghux joholqu aspettattivi legittimi min-naha ta’ dawk li ghalihom huma indirizzati (ara, fdan
is-sens, is-sentenzi tas-16 ta’ Novembru 1983, Thyssen vs Il-Kummissjoni, 188/82, EU:C:1983:329,
punt 11, u tas-6 ta’ Frar 1986, Vlachou vs Il-Qorti tal-Awdituri, 162/84, EU:C:1986:56, punt 6).

Minn dan isegwi li t-tieni aggravju, anki jekk fondat, ma jippermettix li jwassal ghall-annullament
tas-sentenza appellata. Ghaldagstant, dan l-aggravju huwa ineffettiv u ghandu, ghaldaqgstant, jigi
michud.

Fugq it-tielet aggravju

L-argumenti tal-partijiet

Permezz tat-tielet aggravju taghhom, l-appellanti jikkontestaw il-punti 47 u 48 tas-sentenza appellata, li
permezz taghhom il-Qorti Generali ddikjarat inammissibbli l-argumentazzjoni taghhom li tghid li
I-bidla fil-prattika amministrattiva tmur kontra I-princ¢ipju ta’ certezza legali peress li din
l-argumentazzjoni ma gietx invokata fl-ilment u ghalhekk ma hijiex konformi mar-regola ta’
konkordanza bejn l-ilment amministrattiv preliminari u r-rikors. Ir-rikorrenti jsostnu li l-argument
taghhom kienet risposta ghal motivazzjoni li tressqet ghall-ewwel darba mill-Parlament fir-risposta
ghall-ilment taghhom.

Skont il-Parlament, il-motiv imqajjem mir-rikorrenti fl-ilment li permezz tieghu huma invokaw il-bidla
fil-prattika amministrattiva kien ibbazat fuq ksur tal-principju ta’ protezzjoni tal-aspettattivi legittimi.
Id-decizjonijiet tas-17 u tad-19 ta’ Novembru 2015, li fihom inghatat risposta ghal dan il-motiv, huma
bbazati fuq gurisprudenza stabbilita li tghid li s-semplici fatt li allowance ghall-edukazzjoni thallset
matul numru ta’ snin ma huwiex bizzejjed sabiex il-persunal ikun jista’ jinvoka dan il-principju.
Fil-fatt, id-dispozizzjonijiet li jirregolaw l-ghoti ta’ din l-allowance jipprovdu espressament li din hija
suggetta ghal evalwazzjoni annwali u ghaldagstant li din tista’ tigi emendata minn sena ghal ohra jew
anki titnehha. Konsegwentement, it-tfakkira tan-natura annwali tal-evalwazzjoni tal-allowance
ghall-edukazzjoni ma hijiex motiv gdid, izda argument b’risposta ghall-kontestazzjonijiet tal-appellanti
li kellhom informazzjoni dwar dan is-suggett, hekk kif huma setghu jinvokaw motiv ibbazat fuq ksur
tac-certezza legali fl-ilment taghhom.

L-evalwazzjoni tal-Qorti tal-Gustizzja

Fdan ir-rigward, ghandu jigi kkonstatat, hekk kif irrileva l-Avukat Generali fil-punt 60
tal-konkluzjonijiet tieghu, li l-affermazzjoni tal-Parlament li tghid li l-allowance tal-edukazzjoni hija
suggetta ghal evalwazzjoni annwali saret insostenn tal-argument tieghu 1li huwa ma tax
assigurazzjonijiet prec¢izi u inkundizzjonati lir-rikorrenti dwar il-benefic¢ju tal-allowance
ghall-edukazzjoni.

Din l-affermazzjoni kienet ghalhekk risposta ghall-motiv ibbazat fuq ksur tal-princ¢ipju ta’ protezzjoni

tal-aspettattivi legittimi, invokat mill-appellanti fl-ilment taghhom, u ma kienx jikkostitwixxi motiv
tad-decizjonijiet tas-17 u tad-19 ta’ Novembru 2015 li deher biss fl-istadju tar-risposta ghall-ilmenti.

Minn dan isegwi li t-tielet aggravju huwa infondat.
Fugq ir-raba’ aggravju

L-argumenti tal-partijiet

Permezz tar-raba’ aggravju taghhom, l-appellanti jikkontestaw il-punt 56 tas-sentenza appellata. Dawn
igisu li 1-Qorti Generali kisret l-obbligu ta’ motivazzjoni billi ddikjarat ineffettiva l-ewwel parti
tat-tielet motiv taghhom, li biha dawn invokaw il-fatt li xi genituri uffi¢jali ta’ istituzzjonijiet ohra
kienu rc¢evew ir-rimbors tal-ispejjez skolastici ghall-ulied irregistrati fl-istess skejjel bhal taghhom, izda
wkoll billi ma ddecidietx fuq il-ksur tal-Artikolu 22 tal-Karta tad-Drittijiet Fundamentali tal-Unjoni
Ewropea, ghalkemm din giet invokata quddiem il-Qorti Generali. Dawn josservaw li, konformement
mal-Artikolu 1a tar-Regolamenti tal-Persunal, l-uffi¢cjali ghandhom id-dritt ghall-ugwaljanza
fit-trattament fl-applikazzjoni tar-Regolamenti tal-Persunal, liema haga tehtieg li r-Regolamenti
tal-Persunal jigu interpretati, b’'mod generali, b’'mod awtonomu u uniformi fl-Unjoni kollha. Issa,
fid-decizjonijiet tas-17 u tad-19 ta’ Novembru 2015, il-Parlament indika li ¢-¢irkustanza li xi genituri li
jahdmu fil-Kummissjoni Ewropea ghadhom jir¢ievu r-rimbors tal-ispejjez skolasti¢i tat-tfal taghhom
irregistrati fl-Ecole internationale Le Verseau u fl-Athénée Ganenou ma kinitx taqa’ taht trattament
mhux ugwali, izda pjuttost mill-fatt li “kull istituzzjoni ghandha setgha ta’ awto-organizzazzjoni li
tippermettilha li tuza b'mod awtonomu l-margni ta’ interpretazzjoni taghha tad-dispozizzjonijiet
tar-Regolamenti tal-Persunal”.

L-appellanti jsostnu li 1-Qorti Generali wettqet zball ta’ ligi meta naqgset milli tezamina jekk
il-motivazzjoni moghtija mill-Parlament dwar is-setgha diskrezzjonali tieghu fl-interpretazzjoni ta’
dispozizzjoni legizlattiva kinitx prevista mir-Regolamenti tal-Persunal u kinitx konformi mal-principju
ta’ ugwaljanza fit-trattament.

II-Parlament jikkontesta 1-fondatezza tar-raba’ aggravju.

L-evalwazzjoni tal-Qorti tal-Gustizzja

Ghandu jigi kkonstatat li l-appellanti jikkontestaw il-konkluzjoni tal-Qorti Generali li tinsab fil-punt 56
tas-sentenza appellata, izda ma jpoggux indiskussjoni l-gurisprudenza li fugha 1-Qorti Generali bbazat
il-konkluzjoni taghha, esposta kif gej fil-punt 55 tas-sentenza appellata:

“Madankollu, skont gurisprudenza stabbilita, uffi¢jal jew membru tal-persunal temporanju ma jistax
jinvoka illegalita sabiex jikseb vantagg. Fil-fatt, l-osservanza tal-princ¢ipju ta’ ugwaljanza fit-trattament
ghandha tigi rrikonc¢iljata mal-osservanza tal-prin¢ipju ta’ legalita li abbazi tieghu hadd ma jista’
jinvoka, ghall-benefi¢c¢ju tieghu, illegalita mwettqa favur xi hadd iehor (sentenzi tal-4 ta’ Lulju 1985,
Williams vs 11-Qorti tal-Awdituri, C-134/84, EU:C:1985:297, punt 14; tat-2 ta’ Gunju 1994, de Compte
vs Il-Parlament, C-326/91 P, EU:C:1994:218, punti 51 u 52, u tal-1 ta’ Lulju 2010, Casta vs
[I-Kummissjoni, F-40/09, EU:F:2010:74, punt 88).”

Issa, il-kwotazzjoni ta’ din il-gurisprudenza kienet suffi¢jenti sabiex tirrispondi b’'mod motivat
ghall-motiv ibbazat fuq ksur tal-prin¢ipju ta’ ugwaljanza fit-trattament.

Din kienet tiggustifika wkoll id-dec¢izjonijiet tas-17 u tad-19 ta’ Novembru 2015, peress li din
l-istituzzjoni kienet tqis li l-hlas tal-allowance ghall-edukazzjoni mitluba mir-rikorrenti tikser
I-Artikolu 3(1) tal-Anness VII tar-Regolamenti tal-Persunal, pozizzjoni sostnuta wkoll minn din
is-sentenza.

Fir-rigward tal-Artikolu 22 tal-Karta tad-Drittijiet Fundamentali tal-Unjoni Ewropea, ghandu jigi
kkonstatat li, fir-rikors ghal annullament taghhom, l-appellanti jaghmlu semplici alluzjoni ghalihom,
izda ma pprezentawx motiv ibbazat fuq il-ksur ta’ din id-dispozizzjoni li 1-Qorti Generali kienet
marbuta li tirrispondi dwaru.

Minn dan isegwi li r-raba’ aggravju huwa infondat.

Peress li I-motivi kollha nstabu li huma infondati, l-appell ghandu jigi michud.

Fuq l-ispejjez

Skont 1-Artikolu 184(2) tar-Regoli tal-Procedura tal-Qorti tal-Gustizzja, meta l-appell ma jkunx fondat,
il-Qorti  tal-Gustizzja ghandha tiddeciedi dwar l-ispejjez. Skont 1-Artikolu 138(1) tar-Regoli
tal-Procedura, applikabbli ghall-pro¢edura tal-appell bis-sahha tal-Artikolu 184(1) tal-istess regoli,
il-parti li titlef il-kawza ghandha tigi kkundannata ghall-ispejjez, jekk dawn ikunu ntalbu.

Peress li l1-appellanti tilfu, dawn ghandhom jigi kkundannati ghall-ispejjez, kif mitlub mill-Parlament.
Ghal dawn il-motivi, II-Qorti tal-Gustizzja (Is-Seba’ Awla) taqta’ u tiddeciedi:

1) L-appell huwa michud.

2) Irit Azoulay, Andrew Boreham, Mirja Bouchard u Darren Neville huma kkundannati
ghall-ispejjez.

Firem

